
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ 
ՂԵԿԱՎԱՐ-ՆԱԽԱՐԱՐ

ԴԱՎԻԹ ՀԱՐՈՒԹՅՈՒՆՅԱՆԻՆ
Հարգելի պարոն Հարությունյան,

Ի կատարումն ՀՀ կառավարության` ս.թ. ապրիլի 19-ի թիվ 02/12.3/5319-16 հանձնարարականի` հայտնում ենք հետևյալը.

ՀՀ ԱԳՆ 2015թ. հուլիսի 16-ի թիվ 1111/478403-15 գրությամբ ՀՀ կառավարության աշխատակազմ ներկայացված` «Հայաստանի Հանրապետության կառավարության 2002 թվականի փետրվարի 13-ի N 121 որոշման մեջ փոփոխություն կատարելու մասին» ՀՀ կառավարության որոշման (Որոշում) նախագծում  որոշակի մասնագիտությունների ցանկը համաձայնեցված է եղել ՀՀ Նախագահի աշխատակազմի հետ:  Սակայն Մշտապես գործող նախարարական պետաիրավական կոմիտեի 2015թ. հոկտեմբերի 8-ի նիստում (N 16.3/337767 Արձանագրության 10-րդ կետ) առաջարկվել է քննարկել նման ցանկի սահմանման նպատակահարմարության հարցը: 
Քննարկման արդյունքում որոշվել է չսահմանել նման ցանկ, սակայն, «Դիվանագիտական ծառայության մասին» ՀՀ օրենքի (Օրենք) 24-րդ հոդվածով ՀՀ կառավարության կողմից մասնագիտությունների ցանկ սահմանելու պահանջից ելնելով և մինչև օրենքում համապատասխան փոփոխություն կատարելը, Որոշման նախագիծը փոփոխվել է, դրանում հղում կատարելով ՀՀ կառավարության` «Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը հաստատելու մասին» 2014թ. հոկտեմբերի 23-ի N 1191-Ն որոշմանը:  

Խնդրում ենք որոշման նախագիծը դնել քննարկման ՀՀ կառավարության առաջիկա նիստին: 

